
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՅԻՍԻ 27-Ի N 641-Ն ՈՐՈՇՄԱՆ ՄԵՋ 
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Հայաստանի Հանրապետության վարչապետի աշխատակազմի 
քաղաքացիական ծառայության գրասենյակ
	10.06.2022թ.

	
	N  42/44.56/18338-2022

	Ի պատասխան Ձեր՝ 2022 թվականի հունիսի 2-ի N 01/11-1/38487-2022 գրության, հայտնում եմ, որ Վարչապետի աշխատակազմի քաղաքացիական ծառայության գրասենյակը «Հայաստանի Հանրապետության կառավարության 2010 թվականի մայիսի 27-ի N 641-Ն որոշման մեջ փոփոխություններ կատարելու մասին»  Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է


	2. Հայաստանի Հանրապետության ֆինանսների նախարարություն
	15.06.2022թ.

	
	N 01/2-1/10790-2022

	  Ս.թ. հունիսի 3-ի Ձեր թիվ 01/11-1/38487-2022 գրությամբ ներկայացված` «Հայաստանի Հանրապետության կառավարության 2010 թվականի մայիսի 27-ի թիվ 641-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է

	3. Հայաստանի Հանրապետության արդարադատության նախարարություն
	08.07.2022թ.

	
	N /27.3/29881-2022  

	«Հայաստանի Հանրապետության կառավարության 2010 թվականի մայիսի 27-ի N 641-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ներկայացնում ենք հետևյալ դիտողություններն ու առաջարկությունները.
1. «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
Նորմատիվ իրավական ակտի ընդունման հիմնավորմանն առավել խիստ բովանդակային պահանջներ են առաջադրվում:
Նորմատիվ իրավական ակտի ընդունման հիմնավորման բովանդակության մեջ պետք է նկարագրվեն գործող օրենսդրական դաշտը, առկա իրավական կարգավորումները, կարգավորման ենթակա հարաբերությունների ոլորտում գործնականում առկա խնդիրները, հնարավոր օրենսդրական բացերը, տվյալ բնագավառում իրականացվող պետական քաղաքականությունը:
Մինչդեռ, Նախագծին կից ներկայացված հիմնավորումից հնարավոր չէ լիարժեք գնահատել ներկայացված նախագծի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքի համապատասխան վերլուծությունները: 
Մասնավորապես, Նախագծի 1-ին կետի 5-րդ ենթակետի բ. պարբերությամբ նախատեսվում է ուժը կորցրած ճանաչել Հայաստանի Հանրապետության կառավարության 2010 թվականի մայիսի 27-ի թիվ 641-Ն որոշմամբ հաստատված հավելվածի (այսուհետ՝ Հավելված) 8-րդ կետի 1-ին ենթակետի ե. և զ. պարբերությունները, սակայն Նախագծին կից ներկայացված հիմնավորման մեջ բացակայում են ինչպես նշված, այնպես էլ մի շարք այլ կարգավորումների վերաբերյալ հիմնավորումները:
Այս առումով, Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Հիմք ընդունելով վերոգրյալը՝ գտնում ենք, որ Նախագիծն ունի լրացուցիչ հիմնավորման կարիք:
2. Նախագծի 1-ին կետի 5-րդ ենթակետի ա. պարբերությամբ նախատեսվում է Հավելվածի 8-րդ կետի 1-ին ենթակետը շարադրել հետևյալ խմբագրությամբ․
«1) Մաքսային մարմնի մաքսային հսկողության, հետբացթողումային հսկողության, ներքին անվտանգության, մաքսանենգության դեմ պայքարի վարչություններում`»:
Հարկ է նշել, որ հիշյալ կետն իր մեջ ներառում է ա-թ պարբերությունները, ուստի այս առումով Նախագիծն անհրաժեշտ է վերանայել:
Սույն դիտողությունը վերաբերում է նաև Նախագծի համանման այլ կարգավորումներին:
	





Ընդունվել է
Հիմնավորումը խմբագրվել է:




















































Ընդունվել է
Նախագծի 1-ին կետի 5-րդ ենթակետը խմբագրվել է:





